
ᑐᓂᔭᐅᓯᒪᔪᑦ ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᐃᒪᓇᐃᓘᖅᑕᐅᖁᓗᒋᑦ 

 

 

 

 

ᑐᓴᐅᒪᔪᑎᒃᓴᑦ:        ᐃᓱᒪᓕᐅᕈᑎᑦ: X 

ᐋᖅᑭᒃᑕᐅᔭᕆᐊᓕᒃ:  ᐋᖅᑭᒋᐊᕐᕋᓱᐊᕐᓗᒋᑦ ᓇᓄᐃᑦ ᑲᑎᓕᒫᕐᓗᒋᑦ ᐱᔭᐅᑎᑕᐅᔪᓐᓇᖅᑐᑦ 

ᐊᖑᓂᒃᑕᐅᔪᓐᓇᖅᑐᑦ ᐅᕗᖓ 1:1 ᐊᖑᓴᓪᓗᐃᑦ ᐊᕐᓇᓪᓗᐃᑦ ᓇᓕᐊᖑᒃᐸᑕ 

ᐃᒪᐃᓕᖓᔪᑦ ᐃᓚᐅᓗᑎᒃ ᐊᔪᕐᓇᙱᓐᓂᖅᓴᒃᑯᑦ ᐊᒥᐊᒃᑯᒋᔭᐅᕙᒃᑐᑦ 

ᖃᐅᔨᓴᖅᑕᐅᑎᓪᓗᒋᑦ ᐊᑐᖅᑕᐅᕙᒃᑐᑦ. 

 

ᐅᖃᐅᓯᖃᒃᓯᒪᓂᖏᑦ:  

 ᑐᕌᒐᓪᓗᐊᑕᖓ ᓄᓇᕘᒻᒥᑦ ᓇᓄᓕᕆᓂᕐᒧᑦ ᐊᐅᓚᑦᑎᓂᖏᑦᑕ ᑲᒪᒋᔭᐅᔾᔪᓯᖏᑦ ᐱᔾᔪᑎᓖᑦ 

ᐊᒥᓱᕈᕆᐊᕐᓗᒋᑦ ᐅᕝᕙᓘᓐᓃᑦ ᑕᐃᒪᐃᓕᖓᐃᓐᓇᕐᓗᑎᒃ ᓇᓄᐃᑦ ᐅᓄᕐᓂᖏᑦ ᐊᕕᒃᑐᖅᓯᒪᔪᓂ 

ᐃᓂᒋᕙᒃᑕᖏᓐᓂᑦ. ᑭᓯᐊᓂᓕ, ᐊᒥᓱᒐᓚᐃᑦ ᐊᓂᒍᖅᑐᑦ ᐊᕐᕌᒍᐃᑦ ᓄᓇᓖᑦ ᓴᖅᑮᖃᑦᑕᖅᓯᒪᓕᕐᒪᑕ 

ᐃᓱᒫᓘᑎᒥᖕᓂᒃ ᐊᒥᓱᙳᖅᓯᒪᓂᖏᓐᓂᒃ ᓇᓄᐃᑦ. ᓇᓗᓇᐃᕐᓗᒍ, ᓄᓇᓕᖕᓂᑦ ᐃᓚᒋᔭᐅᔪᑦ 

ᐅᖃᖃᑦᑕᖅᓯᒪᖕᒪᑕ ᐃᓱᒫᓘᑎᒥᖕᓂᒃ ᐃᓄᐃᑦ ᐊᑦᑕᕐᓇᖅᑐᒦᓐᓂᖏᑦᑕ ᒥᒃᓵᓄᑦ. ᓴᖑᓯᒪᓕᖅᑐᑦ ᓄᓇᓕᖕᓂᑦ 

ᐃᑲᔪᖅᓱᐃᓂᖏᑦ ᐊᒥᓲᓂᖅᓴᐅᓕᕐᓂᖏᓐᓄᑦ ᐊᒻᒪᓗ ᓄᓇᕗᒥᐅᓕᒫᑲᓴᐃᑦ ᑕᑯᔪᒪᖔᖅᓗᑎᒃ 

ᑲᒪᒋᔭᐅᑦᑎᐊᖅᑐᓂᒃ ᐃᓄᐃᓴᒃᖠᕙᓪᓕᐊᑎᓪᓗᒋᑦ ᓇᓄᐃᑦ ᐅᓄᕐᓂᖏᑦ ᑲᒪᒋᔭᐅᖁᓪᓗᒋᑦ ᐃᓄᐃᑦ 

ᐊᑦᑕᕐᓇᖅᑐᒦᖃᑦᑕᕐᓂᖏᓐᓄᑦ ᐃᓱᒫᓘᑏᑦ. 

 ᑲᑎᒪᓂᖅᑕᖃᖅᑎᓪᓗᒍ ᒫᓐᓇ ᐊᑐᖅᑕᐅᔪᒥᒃ ᓇᓄᓕᕆᓂᕐᒧᑦ ᑐᑭᓯᐅᒪᖃᑎᒌᒍᑕᐅᔪᒥᒃ (MOU) 

ᐃᓱᒪᒋᔭᐅᓚᐅᖅᑐᖅ ᓇᓕᐊᖑᒐᓗᐊᖅᐸᑕ ᐊᖑᓂᒃᑕᐅᕙᒡᓗᑎᒃ ᐅᖃᐅᓯᐅᓚᐅᖅᑐᖅ 

ᓂᕈᐊᒐᒃᓴᐅᖃᑕᐅᖁᔭᐅᓪᓗᓂ. 

 ᓄᓇᓕᓕᒫᑦ ᐊᖏᖃᑎᒌᓚᐅᖅᑐᑦ ᐊᖑᓂᒃᐸᒡᓗᑎᒃ ᑭᓲᓂᖏᑦ ᒪᓕᒃᑕᐅᓗᑎᒃ ᐊᑎᓕᐅᕈᑕᐅᓚᐅᖅᑐᖅ 

ᑭᖑᓪᓕᖅᐹᒥᒃ ᓇᓄᓕᕆᓂᕐᒧᑦ ᑐᑭᓯᐅᒪᖃᑎᒌᒍᑕᐅᔪᒥᑦ ᑕᐃᑲᓂ 2005−ᒥᑦ ᐱᔪᓐᓇᖅᑎᑦᑎᓂᖃᓚᐅᕐᒪᑦ 

ᐊᒥᓲᓂᖅᓴᓂᒃ ᑲᑎᓕᒫᕐᓗᒋᑦ ᐱᔭᐅᑎᑕᐅᔪᓐᓇᖅᑐᑦ ᐊᖑᓂᒃᑕᐅᔪᓐᓇᖅᑐᑦ (TAH) 

ᑕᐃᒪᐃᒃᑲᓗᐊᖅᑎᓪᓗᖏᑦ ᓱᖁᓯᐊᑎᑦᑎᙱᑦᑐᒥᒃ ᐊᖑᓇᓱᐃᓐᓇᖃᑦᑕᕈᓐᓇᖁᓪᓗᒋᑦ ᖁᕝᕙᓯᖕᓂᖏᓐᓄᑦ. 

ᐱᓇᐃᓗᑕᖅ ᐅᖃᐅᓯᐅᓚᐅᖅᑐᖅ ᑲᑎᒪᓂᖃᖅᑎᓪᓗᒋᑦ.  

 

ᒫᓐᓇᐅᔪᖅ ᖃᓄᐃᓕᖓᓕᕐᓂᖓ: 

 ᐊᕙᑎᓕᕆᔨᒃᑯᑦ (DOE) ᐃᓚᐅᓚᐅᖅᑐᑦ ᓄᓇᕘᒻᒥᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ (NWMB) ᐃᓄᓕᒫᓂᒃ 

ᓈᓚᖕᓂᖃᖅᑎᑦᑎᑎᓪᓗᒋᑦ ᓄᓇᕘᒥᑦ ᓇᓄᕐᓄᑦ ᐅᐊᓚᑦᑎᖃᑎᖃᕐᓂᕐᒧᑦ ᐸᕐᓇᐅᑎᓄᑦ ᐃᖃᓗᖕᓂᑦ 

ᓄᕕᐱᕆ 13-16, 2018. 

 ᐃᓚᐅᔪᑦ ᐃᓄᓕᒫᓂᒃ ᓈᓚᖕᓂᖃᖅᑎᓪᓗᖏᑦ, ᐊᑕᖏᐸᓗᒃᖢᑎᒃ ᐃᓚᐅᓂᖃᖅᑎᑦᑎᓚᐅᖅᑐᑦ 

ᑭᒡᒐᖅᑐᐃᔪᓂᒃ ᓄᓇᕘᒻᒥᑦ ᓄᓇᓕᖕᓂᑦ ᐊᒻᒪᓗ ᐊᖑᓇᓱᒃᑐᓕᕆᔨᒃᑯᓐᓂᑦ (HTO), ᑐᑭᓯᓇᑦᑎᐊᓚᐅᖅᑐᑦ 

ᐊᒻᒪᓗ ᑕᐃᒪᐃᖏᓐᓇᐸᓗᒃᑐᓂᒃ ᓴᖅᑮᑎᑦᑎᓪᓗᑎᒃ ᐅᖃᐅᓯᒃᓴᒥᖕᓂᒃ ᒫᓐᓇ ᐊᐅᓚᑦᑎᓂᐅᔪᖅ ᓇᓄᕐᓂᒃ 

ᐱᐅᓯᒋᐊᕆᐊᖃᕐᓂᖓᓂᑦ ᓴᖅᑭᔮᖅᑎᑦᑎᓗᓂ ᓄᓇᓖᑦ ᐱᒻᒪᕆᐅᒋᔭᖏᓐᓂᒃ ᐊᒻᒪᓗ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ (IQ). 

 ᓇᓗᓇᐃᓪᓚᕆᒃᓯᒪᔪᖅ ᐃᓚᒋᔭᐅᓚᐅᖅᑐᖅ ᓇᓄᐃᑦ ᐊᐅᓚᑕᐅᓂᖏᓐᓄᑦ ᓇᓗᓇᐃᖅᑕᐅᓪᓚᕆᒃᖢᓂ 

ᒫᓐᓇ ᐊᑐᖅᑕᐅᔪᖅ, ᐊᑕᖏᖅᖢᖏᑦ ᑭᓯᐊᓂ ᐊᑕᐅᓯᖅ, ᓇᓄᐃᑦ ᐅᓄᕐᓂᖏᑦ ᐊᕕᒃᑐᖅᓯᒪᔪᓂ 

ᐃᓂᒋᕙᒃᑕᖏᓐᓂ, ᐃᒪᐃᓪᓗᐊᖅᓗᑎᒃ 2:1 ᐊᖑᓂᒃᑕᐅᕙᒃᑐᑦ ᓇᓕᐊᖑᒃᐸᑕ ᐃᒪᐃᓕᖓᔪᑦ (ᒪᕐᕉᒃ 

ᐊᖑᓴᓪᓗᐃᑦ ᐊᑕᐅᓯᕐᒧᑦ ᐊᕐᓇᓪᓗᕐᒧᑦ), ᐊᒻᒪᓗ ᓇᓕᐊᒃᑰᕈᓐᓇᕐᔫᒥᔪᒥᒃ ᑰᑕᒃᑯᑦ ᑲᒪᒋᔭᖃᕐᓃᑦ.  

o ᓄᓇᓖᑦ ᐃᓱᒫᓘᑎᖃᖅᑐᑦ ᐊᒥᓱᓗᐊᑦ ᐊᖑᓴᓪᓗᐃᑦ ᐊᖑᓂᒃᑕᐅᓗᐊᖃᑦᑕᓕᕐᒪᑕ ᐃᒪᐃᓐᓂᖓᓄᑦ 

ᓇᓕᐊᖑᒃᐸᑕ ᐃᒪᐃᓕᖓᔪᑦ ᐅᓄᕐᓂᖅᓴᐅᓗᐊᓕᕐᓗᑎᒃ ᐊᒥᓲᓂᖏᑦ ᐃᒡᓗᕙᖅᓯᒪᓕᕐᓗᑎᒃ.  

o ᓄᓇᓖᑦ ᐃᒃᐱᒍᓱᓚᐅᖅᑐᑦ ᓇᓕᐊᒃᑰᕈᓐᓇᕐᔫᒥᔪᒥᒃ ᑰᑕᒃᑯᑦ ᑲᒪᒋᔭᖃᕐᓃᑦ 

ᓱᒋᐊᓗᐊᖅᓯᓂᐅᓇᓱᒋᔭᐅᓪᓗᓂ ᐊᒻᒪᓗ ᓄᓇᓖᑦ ᐊᑐᖅᓯᒪᔪᑦ ᖁᕝᕙᓯᒃᑐᒻᒪᕆᖕᒥᒃ ᐊᒥᓲᓂᖅᓴᐃᑦ 

ᐅᑎᖅᑕᔭᑦᑐᑦ ᓇᓄᕐᓂᒃ ᑎᑭᕌᖅᐸᒃᑐᓂᒃ ᐊᖏᓗᐊᖅᑐᒥᒃ ᐊᑲᐅᖏᓗᑕᐅᓂᖓᓄᑦ. ᐊᒥᓱᑦ ᐃᓄᐃᑦ 

ᓇᓗᓇᐃᖅᓯᓚᐅᖅᑐᑦ ᓇᐃᓴᐅᓯᕆᓃᑦ ᐊᑐᖅᑕᐅᕙᒃᑐᑦ ᓇᓕᐊᒃᑰᕈᓐᓇᕐᔫᒥᔪᒥᒃ ᑰᑕᒃᑯᑦ 

ᑲᒪᒋᔭᖃᕐᓃᑦ ᑐᑭᓯᔭᒃᓴᐅᙱᓐᓂᖏᓐᓂᒃ. 

 ᕿᑭᖅᑖᓘᑉ ᐃᑭᐊᑕ ᓇᓄᖏᑦᑕ ᐅᓄᕐᓂᖏᑦ ᐊᕕᒃᑐᖅᓯᒪᔪᓂ ᐃᓂᒋᕙᒃᑕᖏᓐᓂᑦ ᒫᓐᓇ 1:1 

ᐊᖑᓂᒃᑕᐅᕙᒃᑐᑦ ᓇᓕᐊᖑᒃᐸᑕ ᐃᒪᐃᓕᖓᔪᑦ. ᐃᓱᒪᒃᓴᖅᓯᐅᕈᑕᐅᖁᔭᐅᓚᐅᖅᑐᖅ ᑐᙵᕕᖃᖅᖢᓂ 

ᑎᑎᖅᑲᖁᑎᒋᔭᑦ ᑲᑎᖅᓱᖅᑕᐅᓯᒪᔪᑦ ᐊᑐᖅᑎᓪᓗᒋᑦ ᑭᖑᓪᓕᖅᐹᒥᒃ ᖃᐅᔨᓴᕐᓂᖃᖅᑎᓪᓗᖏᑦ 

ᐅᓄᕐᓂᖏᓐᓄᑦ, ᓇᓗᓇᐃᖅᓯᓚᐅᖅᖢᓂᓗ ᐊᖑᓴᓪᓗᐃᑦ ᐅᓄᕐᓂᖏᑦ ᐊᒃᐸᓯᓚᐅᖅᑐᑦ ᐊᒻᒪᓗ 

ᑐᕌᖓᑐᐃᓐᓇᕆᐊᖃᖅᖢᓂ ᑲᒪᑦᑎᐊᖏᓐᓂᕐᒧᑦ ᐃᓱᒫᓘᑕᐅᓪᓗᓂ. 

 ᑕᐃᒪᐃᒃᑲᓗᐊᖅᑎᓪᓗᖑ ᑭᖑᓪᓕᖅᐹᒥᒃ ᐃᓱᒪᓕᐅᕈᑕᐅᔪᖅ ᐲᖅᓯᓇᓱᐊᕐᓂᐅᖕᒪᑦ 

ᓇᓕᐊᖑᒐᓗᐊᕐᓂᖏᓐᓄᑦ ᓂᕈᐊᕆᔭᖃᕐᓂᖅ ᐃᓚᒋᔭᐅᔪᖅ ᐊᐅᓚᑕᐅᓂᐅᔫᑉ ᐋᖅᑭᑕᐅᓯᒪᔪᖅ ᒫᓐᓇᐅᔪᖅ, 

ᓇᓗᓇᐃᕐᓯᔪᒪᕗᒍᑦ ᐊᑐᕐᓂᖏᑦ ᓇᓕᐊᖑᒐᓗᐊᖅᐸᑕ ᓂᕈᐊᖠᕐᓂᕐᒧᑦ ᓇᓄᐃᑦ ᐊᐅᓚᑕᐅᓂᖏᓐᓄᑦ 

ᐊᑐᖅᑕᖅ ᑕᐃᒪᐃᖏᓐᓇᕐᓗᓂ ᓂᕈᐊᖅᑕᐅᔪᓐᓇᕐᓗᓂ ᓯᕗᓂᒃᓴᑦᑎᓐᓂᑦ. ᒪᓕᒃᖢᑎᒃ ᑲᑎᖅᓱᖅᑕᐅᓯᒪᔪᑦ 

ᐅᓪᓗᒥᒨᖓᓕᖅᓯᒪᔪᑦ ᓇᓄᖏᑦᑕ ᐅᓄᕐᓂᖏᑦ ᐊᕕᒃᑐᖅᓯᒪᔪᓂ ᐃᓂᒋᕙᒃᑕᖏᓐᓂᑦ ᑐᑭᓯᐅᒪᔾᔪᑎ (ᓱᕐᓗ 

ᐊᒥᓲᓂᖏᓐᓄᑦ ᑎᑎᕋᖅᑕᐅᓯᒪᔪᑦ, ᐊᖑᓇᓱᖕᓂᕐᒧᑦ ᐊᑦᑕᕐᓇᕈᑕᐅᔪᓐᓇᖅᑐᑦ ᖃᐅᔨᓴᕈᑎᖏᑦ, ᐊᓯᖏᓪᓗ) 

ᐊᑐᕐᓂᖅ ᓇᓕᐊᖑᒐᓗᐊᕐᓂᖏᓐᓄᑦ ᓂᕈᐊᕆᔭᖃᕐᓂᖅ ᐃᓚᐅᑎᑕᐅᔪᓐᓇᕐᒪᑦ ᐃᓚᒋᔭᐅᓗᓂ 

ᐊᐅᓪᓚᑦᑎᓂᕐᒧᑦ ᐃᒪᓐᓈᖅᑑᑎᓂᒃ ᑲᒪᒋᔭᖃᕋᓱᐊᖅᑎᓪᓗᒋᑦ ᑲᒪᑦᑎᐊᖏᓐᓂᕐᒧᑦ ᐃᓱᒫᓗᑎ 

ᑲᔪᓯᕙᓪᓕᐊᑎᓪᓗᒍ.  

 ᐊᓯᔾᔨᕐᓂᐅᓗᓂ ᓇᓕᐊᖑᒐᓗᐊᕐᓂᖏᓐᓄᑦ ᓂᕈᐊᕆᔭᖃᕐᓂᖅ ᓇᓄᕐᓂᒃ ᐊᖑᓂᖃᑦᑕᕐᓂᖅ 

ᐊᓯᔾᔨᕆᖃᙱᑦᑐᑦ ᑲᑎᓕᒫᕐᓗᒋᑦ ᐱᔭᐅᑎᑕᐅᔪᓐᓇᖅᑐᑦ ᐊᖑᓂᒃᑕᐅᔪᓐᓇᖅᑐᑦ, ᒫᓐᓇ ᐊᒥᐊᒃᑯᒋᔭᐅᔪᑦ 

ᐊᑐᖅᑕᐅᓯᒪᙱᑦᑐᑦ ᐊᑐᓂ ᓄᓇᓕᖕᓂᑦ ᐱᑕᖃᕈᓐᓃᖅᑎᑕᐅᓇᔭᙱᑦᑐᑦ. 

 

ᑲᑎᒪᓂᖃᖅᑎᓪᓗᒋᑦ:  

ᓄᓇᕘᑉ ᒐᕙᒪᖏᑦ ᐊᒥᓱᖓᐊᖅᑎᖢᑎᒃ ᑲᑎᒪᓂᖃᖃᑦᑕᓚᐅᖅᑐᑦ ᐊᑯᓐᓂᖓᓂᑦ 2014 ᐊᒻᒪᓗ 2016 

ᑕᐃᑲᓂᓗ ᑕᐃᒪᐃᓕᐅᖅᑎᓪᓗᒋᑦ ᐋᖅᑭᓯᓇᓱᐊᖅᑎᓪᓗᒋᑦ ᓇᓄᕐᓂᒃ ᐊᐅᓚᑦᑎᓂᕐᒧᑦ ᐸᕐᓇᐅᑎᒥᒃ. 

ᐃᓚᒋᐊᕐᓗᖑ, ᑕᒪᓐᓇ ᐃᓚᐅᓪᓗᓂ ᐅᖃᐅᓯᖃᕐᓂᖅ ᓄᓇᕘᒻᒥᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐃᓄᓕᒫᓄᑦ 

ᓈᓚᖕᓂᖃᖅᑎᑦᑎᑎᓪᓗᒋᑦ ᑕᐃᑲᓂ ᐃᖃᓗᖕᓂᑦ ᓄᕕᐱᕆ 13-16, 2018. 

ᓄᓇᕗᑦᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ RM-001 2019 

 

ᐊᑐᓕᖁᔭᐅᔪᑦ:  

1. ᐊᕙᑎᓕᕆᔨᒃᑯᑦ ᐃᒪᐃᖁᔨᕗᑦ ᐊᑕᖏᕐᓗᒋᑦ ᓇᓄᐃᑦ ᐅᓄᕐᓂᖏᑦ ᐊᕕᒃᑐᖅᓯᒪᔪᓂ ᐃᓂᒋᕙᒃᑕᖏᓐᓂᑦ 

ᓄᓇᕘᒥᑦ ᐊᖑᓂᖅ ᓇᓕᐊᖑᒃᐸᑕ ᐃᒪᐃᓕᖓᔪᑦ ᖁᕝᕙᕆᐊᕐᕈᓐᓇᕐᓗᓂ 50%−ᒥᒃ ᐊᕐᓇᓪᓗᐃᑦ 

ᐊᑐᓕᖅᑎᑕᐅᓗᓂ; ᓄᓇᓖᑦ ᐊᑐᕈᓐᓇᖅᑐᑦ 50%−ᒧᑦ ᑐᓂᕐᕈᑕᐅᕙᒃᑐᑦ ᓂᕕᖓᑖᑦ ᐊᖑᓂᒃᑕᐅᔪᓐᓇᕐᓗᑎᒃ 

ᐊᕐᓇᓪᓗᐃᑦ. 

2. ᐊᕙᑎᓕᕆᔨᒃᑯᑦ ᐃᒪᐃᖁᔨᕗᑦ ᐊᒥᐊᒃᑯᒋᔭᐅᕙᒃᑐᑦ ᐊᑐᖅᑕᐅᔪᑦ ᑲᑎᖅᓱᖅᑐᓄᑦ ᑐᙵᕕᖃᕐᓗᓂ 

ᐊᑕᐅᓯᕐᒥᒃ ᓇᓄᕐᒥᒃ ᐃᓄᐃᓴᒃᖠᒋᐊᖅᐸᒡᓗᒍ ᐊᑕᐅᓯᕐᒧᑦ ᐊᒥᐊᒃᑯᒋᐅᔪᓂᒃ ᐊᑐᕐᓗᑎᒃ: 

a. ᐊᖑᓂᒃᑕᐅᓗᐊᖅᑐᑦ ᐊᑕᐅᓯᕐᒥᒃ ᐊᕐᓇᓪᓗᕐᒥᒃ, ᐅᖓᑖᓂᑦ 50%−ᒥᒃ ᓂᕕᖓᑖᓄᑦ ᑐᓂᔭᐅᕙᒃᑐᑦ 

ᐊᑕᐅᓯᕐᒥᑦ ᐊᕐᕌᒍᒥᑦ, ᐃᓄᐃᓴᒃᖠᒋᐊᕆᓇᔭᖅᑐᖅ ᓄᓇᓖᑦ ᓂᕕᖓᑖᓂᒃ ᑐᓂᔭᐅᕙᖕᓂᖏᓐᓂᒃ 

ᐊᑕᐅᓯᕐᒥᒃ ᓂᕕᖓᑖᒥᒃ ᖃᐃᔪᒥᑦ ᐊᕐᕌᒎᓂᐊᖅᑐᒥᒃ. 

b. ᐊᖑᓴᓪᓗᐃᑦ ᐊᖑᓂᒃᑕᐅᔪᓐᓇᖅᑐᑦ ᑭᒡᓕᖃᕐᓗᑎ ᓂᕕᖓᑖᓄᑦ ᑐᓂᔭᐅᕙᒃᑐᓄᑦ. 

ᐊᖑᓂᒃᑕᐅᓗᐊᖅᑐᑦ ᐊᖑᓂᓗᐊᕐᓂᖅ ᐊᖑᓴᓪᓗᕐᓂᒃ, ᐅᖓᑕᐅᔾᔨᓂᖅ ᓂᕕᖓᑖᓂᒃ 

ᑐᓂᔭᐅᖃᑦᑕᕐᓂᖅ, ᓴᖅᑮᓇᔭᖅᑐᖅ ᐃᓄᐃᓴᒃᖠᒋᐊᖅᑕᐅᓗᓂ ᐊᔾᔨᖓᓂᒃ ᐊᒥᓲᓂᖏᑦ ᓂᕕᖓᑖᑦ 

ᖃᐃᔪᒥᑦ ᐊᕐᕌᒎᓂᐊᖅᑐᒥᒃ. 

c. ᑲᑎᖅᓱᖅᑐᑦ ᐊᒥᐊᒃᑯᐃᑦ ᑲᔪᓯᔪᓐᓇᖅᑐᑦ ᐊᑐᖅᑕᐅᔪᓐᓇᕐᓗᑎᒃ ᐅᑎᖅᑎᑦᑎᓇᓱᐊᖅᑎᓪᓗᒋᑦ 

ᐊᖑᓂᒃᑕᐅᓗᐊᖅᑐᕕᓂᕐᓂᒃ, ᐃᒪᐃᖔᖏᓪᓗᓂ ᐃᓄᐃᓴᒃᖠᒋᐊᖅᑕᐅᓗᓂ ᖃᐃᔪᒥᑦ 

ᐊᕐᕌᒎᓂᐊᖅᑐᒥᒃ ᓂᕕᖓᑖᑦ ᑐᓂᔭᐅᓂᐊᕐᓂᖏᑦ. 

d. ᐊᑎᖅᑕᓛᑦ ᐃᓱᒪᒋᔭᐅᓗᑎᒃ ᐊᕝᕙᐅᓗᑎᒃ ᐊᖑᓴᓪᓗᕐᒧᑦ ᓂᕕᖓᑖᒧᑦ. 

3. ᐊᕙᑎᓕᕆᔨᒃᑯᑦ ᐃᒪᐃᖁᔨᕗᑦ ᐊᓯᔾᔨᐅᑏᑦ ᐊᖑᓂᖕᓂᕐᓂᒃ ᓇᓕᐊᖑᒐᓗᐊᕐᓂᖏᓐᓄᑦ ᓂᕈᐊᕆᔭᖃᕐᓂᖅ 

ᐊᒻᒪᓗ ᐊᒥᐊᒃᑯᒋᔭᐅᕙᒃᑐᑦ ᐊᑐᖅᑕᐅᔪᑦ ᐊᑐᓕᖅᑎᑕᐅᓗᑎᒃ ᐱᒋᐊᕐᓗᖑ ᒫᓐᓇ ᓇᓐᓄᒐᓱᖕᓇᕐᓂᖓ 

ᐅᒃᑯᐃᖓᓂᖓ (2018-19). 

 

 

           

 


